Молитва к Пресвятой Богородице перед Ея иконой, именуемой 


«Экономисса или Игумения горы Афонской» 





О Пречестная Владычице Богородице, Всечестная наша Мати Игумение, всех православных обителей иноческаго жития, во святей горе Афонстей и по всей вселенней сущих! Приими смиренныя моления наша и принеси яко Все щедрому Богу нашему, да спасет души наша Своею благодатию. Воззри на ны милосерд�ным Твоим оком и соверши Сама о Господе наше спасение, понеже без милости Спаса нашего и Твоего святаго о нас хода�тайства, мы, окаянные, не воз�можем совершити свое спасение, яко окаляхом житие наше в су�етах мирских, ибо время при�ближается жатвы Христовой в день Страшнаго Суда приспе. Мы же, окаянныя, погибаем в бездне греховной, нерадения ра�ди нашего, по реченному от святых отцев, первоначальников ангельскаго по плоти жития: яко последний монаси нерадением жития своего уподобятся мирс�ким людем, еже и сбыстся днесь, ибо иночество наше плавает жи�тием своим на море житейстем среди великия бури и непогоды: ибо наши святыя обители в пра�хе пребывают грехов ради на�ших, Всеправедный Господь наш Иисус Христос, тако благоволи, мы же, недостойнии, не имеем где главы подклонити. О сладчайшая наша Мати Игумение! Собери ны, разсеянное стадо Христово, во едино и спаси всех православных христиан, сподоби райския жизни со Анге�лы и всеми святыми во Царст�вии Христа Бога нашего, Емуже честь и слава со Безначальным Его Отцем и со Пресвятым и Благим и Животворящим Духом во веки веков. Аминь.


